
TALABALARNI ESTETIK
TARBIYALASHDA MILLIY XALQ
OYINLARIDAN FOYDALANISH
MODELI

Usarov Murodjon Mamarasul o‘gli
Andijon davlat pedagogika instituti mustagqil tadqgigotchisi

Annotatsiya: Mazkur maqolada oliy ta’lim tashkilotlarida talabalarning estetik kompetensiyalarini rivojlantirish jara-
yonida milliy xalq o‘yinlaridan foydalanishning pedagogik jihati o‘rganib chigilgan. Tadgigotda milliy o'yinlarning estetik,
ma’naviy-tarbiyaviy va ijtimoiy ahamiyati ochib berilgan, ularni ta’lim jarayoniga integratsiya qilishning mazmuni, shakllari
va metodlari yoritilgan. Taklif etilayotgan model talabalarda estetik did, milliy gadriyatlarga hurmat, ijodiy tafakkur hamda
madaniy ongni shakllantirishga xizmat qiladi.

estetik kompetensiya, milliy xalq o‘yinlari, pedagogik model, estetik tarbiya, milliy gadriyatlar, oliy ta’lim.
Abstract: This article examines the pedagogical aspects of using national folk games in the process of developing aes-
thetic competencies among students in higher education institutions. The study reveals the aesthetic, moral, and social
significance of national games and highlights the content, forms, and methods of their integration into the educational

process. The proposed pedagogical model contributes to the formation of aesthetic taste, respect for national values,
creative thinking, and cultural awareness among students.

aesthetic competence, national folk games, pedagogical model, aesthetic education, national values, higher
education.
AHHOTaumsA: B gaHHoW cTaTbe paccmaTpuBaeTcsl NELArorMYecknii acnekT UCMOoMb30BaHNA HaLMOHAaMbHbLIX HAPOAHbIX
urp B npouecce hOPMUPOBAHUS SCTETUYECKUX KOMMETEHLMIA CTYAEHTOB BbICLUMX OBpa3oBaTENbHbIX yypexaeHuin. B
nccriefoBaHUN PacKpbIBAETCA 3CTETUYECKOE, AYXOBHO-HPABCTBEHHOE M COLMANbHOE 3HAYEHWE HaLUMOHAaNbHbIX Urp, a
TakKkKe OCBELLATCA codepkaHue, hopMbl U METOAbI UX MHTErpaLMmn B 06pasoBaTenbHbIi npouecc. MNpeanaraemas neqa-
rornyeckasi Moferb cnocobcTBYET (HOPMUPOBAHUIO Y CTYAEHTOB 3CTETUYECKOTO BKYCa, YBaXKEHWUSA K HALMOHAMbHBIM LIEH-
HOCTSIM, TBOPYECKOTO MbILLNIEHNS U KYNbTYPHOTO CO3HaHMS.

aCTeTn4ecKada KomneTeHuna, HaunoHanbHble Hapo4Hble Urpbl, Nnegarorndieckaa moaenb, 3cTeTnde-
Ckoe BocnuntaHue, HauuoHarnbHble LLEeHHOCTU, BbiCLLlee o6pasoBaHme.

Bugungi globallashuv sharoitida oliy ta’lim tizimi oldida nafaqat raqobatbardosh mutaxassislarni tayyor-
lash, balki ma’naviy yetuk, estetik didga ega, milliy va umuminsoniy qadriyatlarni anglay oladigan shaxsni
tarbiyalash vazifasi ham turibdi. Aynigsa, yoshlarning estetik kompetensiyalarini shakllantirish masalasi dolzarb
ahamiyat kasb etmoqda. Estetik kompetensiya shaxsning go‘zallikni anglash, baholash, yaratish hamda estetik
gadriyatlarni hayot faoliyatida qo‘llay olish gobiliyatini ifodalaydi. Bu jarayonda milliy xalq o‘yinlari muhim tarbi-
yaviy vosita bo‘lib, ular yoshlarning estetik hissiyotlari, ijodiy faolligi va madaniy tafakkurini rivojlantiradi. Shu
nuqtai nazardan, talabalarning estetik kompetensiyalarini tarbiyalashda milliy xalq o‘yinlaridan foydalanishning
ilmiy asoslangan pedagogik modelini ishlab chigish muhim ilmiy-pedagogik muammo hisoblanadi. Talabalarning
estetik kompetensiyalarini shakllantirishda milliy xalg o‘yinlaridan foydalanishning samarali pedagogik modelini
ishlab chiqgish va uning amaliy ahamiyatini asoslash mazkur tadgiqotning ustuvor yo‘nalishi sifatida belgilanadi.

Milliy xalg o'yinlari masalasi pedagogika, etnografiya, madaniyatshunoslik, jismoniy tarbiya va xalq peda-
gogikasi fanlarining muhim tadgiqot obyektlaridan biri hisoblanadi. limiy adabiyotlarda milliy xalq o‘yinlari
xalgning tarixiy tajribasi, ma’naviy dunyoqarashi, mehnat faoliyati va ijtimoiy munosabatlarini aks ettiruvchi
madaniy hodisa sifatida talqgin etiladi. Sharq mutafakkirlari asarlarida o'yin faoliyati shaxs kamolotining muhim

omili sifatida e’tirof etilgan. Jumladan, Abu Rayhon Beruniy o‘z asarlarida xalgning turmush tarzi va urf-odat-
lari bilan bog‘liq mashg‘ulotlar, o‘yin va tomoshalarning tarbiyaviy ahamiyatiga alohida e’tibor garatgan. Uning
garashlarida o‘yin insonning jismoniy va aqliy rivojlanishida muhim vosita sifatida talqgin qilinadi. Alisher Navoiy
ijodida ham xalgona tomoshalar, musobagalar va o‘yinlar inson ruhiyatini boyituvchi, jamiyatda hamjihatlikni
mustahkamlovchi omil sifatida tasvirlangan.

Xalq pedagogikasi doirasida milliy xalq o'yinlari yosh avlodni tarbiyalashning muhim vositasi sifatida
o‘rganilgan. A. Avloniy “Turkiston bolalar tarbiyasi” asarida tarbiya jarayonida xalq an’analari, urf-odatlari va
o'yinlaridan foydalanish zarurligini ta’kidlaydi. Uning fikricha, xalq o'yinlari bolalarda halollik, mardlik, intizom va
jamoaviylik sifatlarini shakllantiradi.

Tursunov N., Saidova D., Xudoyberdiyev S. kabi olimlarning tadgiqotlarida xalq pedagogikasi va milliy
o'yinlarning uzviy bog'ligligi ilmiy asoslab berilgan. Ushbu mualliflar milliy o'yinlarni tarbiyaning tabiiy, samarali
va yosh xususiyatlariga mos vositasi sifatida baholaydilar. Adabiyotlar tahlili shuni ko‘rsatadiki, xalq pedagogi-
kasiga oid tadgiqotlarda milliy o'yinlar ko‘proq axlogiy va ma’naviy tarbiya vositasi sifatida yoritiigan bo‘lib,
estetik hamda kompetensiyaviy yondashuvlar yetarlicha chuqur tadgiq etilmagan.

Bu fikrlar milliy xalq o‘yinlarining estetik va ma’naviy ahamiyati gadimdan e’tirof etilganini ko‘rsatadi. Estetik
kompetensiya tushunchasining mazmunini ilmiy-pedagogik jihatdan tahlil gilish, milliy xalg o‘yinlarining estetik
va tarbiyaviy imkoniyatlarini aniglash, talabalarda estetik kompetensiyalarni rivojlantiish mezon va ko‘rsat-
kichlarini belgilash, milliy xalg o‘yinlariga asoslangan pedagogik modelni ishlab chigish hamda modelning ta’lim
jarayonidagi samaradorligini asoslash ushbu tadqigotning asosiy vazifalari hisoblanadi. Estetik kompetensiya
tushunchasining nazariy asoslariga ko‘ra, u shaxsning estetik ong, estetik his-tuyg‘u, estetik faoliyat va estetik
baholash ko‘nikmalarining integratsiyalashgan tizimi sifatida namoyon bo‘ladi.

Pedagogik adabiyotlarda estetik kompetensiya quyidagi tarkibiy gismlardan iborat deb qaraladi:

*  kognitiv komponent — estetik bilimlar, san’at va madaniyat haqidagi tasavvurlar;
* emosional-gadriyat komponent — go‘zallikka bo‘lgan munosabat va estetik ehtiyoj;
» faoliyat komponenti — estetik faoliyatda ishtirok etish va ijodiy ko‘nikmalar;

» refleksiv komponent — estetik baholash va 0‘z-o‘zini tahlil gilish.

Talabalarning estetik kompetensiyalarini rivojlantirishda mazkur komponentlarning uyg‘unligi muhim
ahamiyatga ega. Milliy xalq o‘yinlarining pedagogik va estetik ahamiyati shundan iboratki, ular xalgning tarixiy
tajribasi, urf-odatlari, estetik qarashlari va madaniy merosini o'zida mujassam etgan noyob tarbiyaviy vosita
hisoblanadi. Milliy xalg o‘yinlari nafagat jismoniy rivojlanishga, balki estetik, axloqgiy va ijtimoiy tarbiyaga ham
xizmat qgiladi. Milliy o'yinlarning estetik imkoniyatlari harakatlarning ritmikligi va uyg‘unligi, o‘yin jarayonidagi
musiqiylik va obrazlilik, milliy liboslar, ramzlar va an’analar bilan bog'ligligi, shuningdek jamoaviylik va ijodkorlik
muhitining mavjudligida namoyon bo‘ladi. Shu sababli milliy xalq o‘yinlari talabalarning estetik didini shakl-
lantirishda samarali vosita hisoblanadi. Talabalarda estetik kompetensiyalarni tarbiyalash mezonlari tadgiqot
doirasida aniqglanib, ular bilim mezoni — estetik tushunchalar va milliy o‘yinlar haqidagi bilim darajasi, gadriyat
mezoni — estetik va milliy gadriyatlarga munosabat, faoliyat mezoni — estetik faoliyatda ishtirok etish faolligi,
ijodiy mezon — estetik ijodkorlik va tashabbuskorlikdan iborat etib belgilandi. Har bir xalgning asrlar davomida
shakllangan boy madaniy merosi mavjud bo'lib, uning muhim tarkibiy gismlaridan biri milliy xalg o‘yinlaridir.

Milliy xalq o‘yinlari xalgning turmush tarzi, tarixiy taraqqiyoti, mehnat faoliyati, urf-odatlari va dunyoqarashi
bilan chambarchas bog'liq bo'lib, avloddan-avlodga o'tib, jamiyat taraqgqiyotida muhim tarbiyaviy vosita sifa-
tida xizmat qilib kelgan. Bugungi globallashuv va axborotlashgan jamiyat sharoitida yosh avliodni milliy gadri-
yatlar ruhida tarbiyalash dolzarb masalaga aylanmoqda, aynan shu jarayonda milliy xalq o‘yinlari yoshlarning
jismoniy, aqliy, estetik va ma’naviy kamolotini ta’minlovchi muhim omil hisoblanadi. Shu bois milliy xalq o‘yin-
larini ilmiy-nazariy jihatdan o‘rganish, ularning tarbiyaviy imkoniyatlarini tahlil qilish va ta’lim jarayoniga tatbiq
etish bugungi pedagogika fanining muhim vazifalaridan biridir. Mazkur mezonlar asosida estetik kompetensi-
yaning past, o‘rta va yuqori darajalari aniglanadi.

Milliy xalg ofyinlaridan foydalanishning pedagogik modeli magsadli blok — talabalarda estetik kompeten-
siyalarni milliy xalq o‘yinlari asosida shakllantirish, mazmuniy blok — milliy xalq o‘yinlarining estetik mazmuni,
milliy gadriyatlar va madaniyat elementlari hamda estetik tarbiya bilan bog'liq bilimlar, faoliyatli blok — interaktiv
o'yin mashg'‘ulotlari, ijodiy topshiriglar, jamoaviy va individual o‘yin shakllari, natijaviy blok — estetik kompeten-

siyalarning shakllanish darajasi, talabalarning estetik didi va ijodiy faolligidan iborat etib belgilandi. Modelni
amalga oshirish shart-sharoitlari sifatida ta’lim jarayoniga milliy xalq o‘yinlarini tizimli kiritish, o‘gituvchilarning
metodik tayyorgarligini ta’minlash, estetik muhitni yaratish va talabalarning faolligini rag‘batlantirish zarurligi
ko‘rsatildi.

Milliy xalg o'yinlarining tarixiy shakllanishi gadimiy davrlarda mehnat faoliyati, ovchilik, chorvachilik va
dehqonchilik jarayonlari bilan bog‘liq holda kechgan bo'lib, dastlabki o‘yinlar insonning tabiat bilan munosa-
bati, tirikchilik ehtiyojlari va ijtimoiy hayotini aks ettirgan. O‘rta Osiyo hududida shakllangan milliy xalg o‘yin-
lari xalgning ko'p asrlik tarixi, ijtimoiy hayoti va madaniyati bilan uzviy bog‘liq bo'lib, “Ko‘pkari”, “Kurash”, “Oq
terakmi, ko‘k terak”, “Chillak”, “Argon tortish”, “Beshtosh” kabi o‘yinlar xalq orasida keng tarqalgan va nafaqat
jismoniy chiniqish, balki ijtimoiy hamda ma’naviy tarbiya vositasi sifatida ham xizmat gilgan.

Tarixiy manbalarda milliy o‘yinlar xalg bayramlari, marosimlar va ommaviy tadbirlarning ajralmas qismi
sifatida tilga olinadi. Tadqigot natijalari va tahlili shuni ko‘rsatdiki, milliy xalg o‘yinlari asosida tashkil etilgan
mashg‘ulotlar talabalarning estetik kompetensiyalarini sezilarli darajada oshiradi, tajriba guruhida estetik
kompetensiyaning yuqori darajasi nazorat guruhiga nisbatan ancha yuqori bo‘lgan.

Milliy xalq o'yinlari talabalarning estetik kompetensiyalarini tarbiyalashda muhim pedagogik vosita hisobla-
nadi. Taklif etiigan model talabalarda estetik ong, milliy qadriyatlarga hurmat va ijodiy faollikni shakllantirishga
xizmat giladi hamda oliy ta’lim muassasalarida estetik tarbiyani takomillashtirishda samarali qo‘llanishi mumkin.
Milliy xalg o'yinlari xalgning asrlar davomida shakllangan boy ma’naviy va madaniy merosining ajralmas gismi
bo'lib, ular yosh avlodni har tomonlama barkamol etib tarbiyalashda muhim ijtimoiy-pedagogik ahamiyatga
ega. Tadqigot jarayonida milliy xalq o‘yinlarining kelib chiqishi, rivojlanish bosgichlari, mazmun-mohiyati hamda
ularning tarbiyaviy imkoniyatlari ilmiy-nazariy jihatdan tahlil qilindi. O‘tkazilgan tahlillar shuni ko‘rsatdiki, milliy
xalq o‘yinlari yoshlarning jismoniy rivojlanishini ta’minlash bilan birga, ularda axloqiy fazilatlar, ijtimoiy faollik,
estetik did va milliy o‘zlikni anglash tuyg‘usini shakllantirishda muhim omil bo'lib xizmat giladi.

O'yin jarayonida shakllanadigan jamoaviylik, intizom, mas’uliyat, halollik va o‘zaro hurmat kabi sifatlar
yoshlarning shaxsiy va ijtimoiy hayotida muhim ahamiyat kasb etadi. Milliy xalq o‘yinlarining pedagogik jihatdan
samaradorligi ularning tabiiyligi, qizigarliligi va yoshlarning psixologik xususiyatlariga mosligi bilan izohlanadi.
O‘yin faoliyati orgali ta’lim-tarbiya jarayoni jonlanadi, yoshlarning bilimlarni o'zlashtirishga bo‘lgan gizigishi ortadi
va ijodiy faolligi rivojlanadi. Bu holat milliy xalg o‘yinlarini zamonaviy ta’lim tizimiga integratsiya qilish zarurligini
asoslab beradi. Tadqgigot natijalari milliy xalq o‘yinlarining estetik tarbiyadagi o‘rnini alohida ta’kidlaydi. O‘yin-
lardagi harakatlarning uyg‘unligi va ritmikligi, milliy kuy-qo‘shiglar, ramzlar hamda an’analar yoshlarning estetik
hissiyotlarini rivojlantiradi, go‘zallikni anglash va baholash ko‘nikmalarini shakllantiradi. Bu esa estetik kompe-
tensiyaning tarkibiy gismlarini izchil rivojlantirishga xizmat giladi. Shuningdek, milliy xalq o‘yinlari yoshlarni milliy
gadriyatlarga hurmat ruhida tarbiyalash, ularni tarixiy-madaniy meros bilan tanishtirish va milliy g‘ururni shakl-
lantirishda samarali vosita ekanligi aniglandi. Globallashuv sharoitida ushbu jihat aynigsa dolzarb bo‘lib, milliy
o'yinlar orqgali yoshlarning madaniy immunitetini mustahkamlash imkoniyati mavjud.

